
Op 26 septimber – de Europeeske dei fan de talen – hie de feriening Youth 
of European Nationalities (YEN) har Central Committee meeting. Tidens 
dizze ledegearkomste hat de YEN unanym in resolúsje oannaam oer it 
opnimmen fan de Fryske taal yn de Nederlânske grûnwet. 
 
Yn Nederlân is in diskusje geande oer it opnimmen fan it Nederlânsk yn de 
grûnwet. De Friesen wolle ek dat de Fryske taal neamd wurdt. Ofrûne 
wike hat de Nederlânske minister fan Ynlânske Saken, Guusje ter Horst, sein 
dat dit útsletten is. 
 
 
Neffens YEN-Commissioner foar Polityk, Igor Guizzardi (in Súdtiroler út 
Itaalje), soe it Nederlânske regear it Nederlânsk en it Frysk lyk behannelje 
moatte yn de Nederlânske grûnwet: “yn Nederlân hawwe sawol it 
Nederlânsk as it Frysk in lange tradysje en beide binne as rykstalen 
erkend troch it Nederlânske regear. Dêrom moatte beide talen 
lykberjochtige wurde yn de grûnwet”. 
 
Ek oare lannen yn Europa neame harren regionale talen yn de grûnwet. 
Foarbylden binne bygelyks Switserlân en Finlân.  
 
 
Taheakke oan dit parseberjocht fine jo de resolúsje. Hawwe jo noch 
fragen oer de resolúsje of soenen jo graach in fraachpetear of parsefoto’s 
hawwe wolle, dan kinne jo kontakt opnimme mei ús foarsitter, Hester Knol 
(+31 6 11866304).  
 
 
 
 
 



 
 
 
 
Youth of European Nationalities (YEN) is in ûnôfhinkelike net-gûvernemintiele 
jongereinorganisaasje dy’t de Europeeske autochthone, nasjonale minderheden 
fertsjintwurdigt. 
 
YEN waard yn 1984 oprjochte en foarmet tsjinwurdich in netwurk fan 34 
jongereinorganisaasjes yn 18 Europeeske lannen. Hja fertsjintwurdigt dêrmei mear as 
100.000 jongerein. 
 
Dizze jongereinorganisaasjes stean foar de Europese autochthone (taal-)minderheden, sa 
as de Hongaren yn Roemenië, Súdtirolers yn Italië, Finnen yn Sweden, Katalanen yn 
Spanje, Retoromanen yn Switserlân, Friezen yn Nederlân, Sorben yn Dútslân en de 
Dútsers yn Ruslân. 
 
Alle jongereinorganisaasjes binne demokratyske ferieningen, dy’t foaral wurkje op basis 
fan frijwilligerswurk. YEN as in netwurk libbet fan it engaazjemint en de projekten fan har 
lidorganisaasjes en is ôfhinkelik fan de ynisjatieven fan de jongerein út de ferskillende 
autochthone minderheden.  

